
BO‘LAJAK O‘QITUVCHILARNI 
IJTIMOIY TEXNOLOGIYALAR 

ASOSIDA IJTIMOIY-PEDAGOGIK 
FAOLIYATGA TAYYORLASH 

TIZIMI SIFATIDA

Shanazarov Otabek
Nizomiy nomidagi O‘zbekiston milliy pedagogika universiteti dotsenti

Annotatsiya: Bo‘lajak o‘qituvchilarni pedagogik tayyorlash, avvalo, oliy ta’lim muassasalarida pedagog kadrlarni sifatli 
tayyorlash darajasiga bevosita bog‘liq. Mutaxassislarning kompetentlik darajasi, kasbiy mahorati hamda pedagogik jara
yonlarni to‘g‘ri va maqsadga muvofiq boshqara olishi o‘quvchi shaxsini shakllantirish samaradorligini belgilaydi. Mazkur 
holat oliy pedagogik ta’lim tizimi, shuningdek, ta’lim va kadrlar tayyorlash uchun mas’ul bo‘lgan barcha tashkilotlar zimma-
siga bo‘lajak pedagoglarning barkamol shaxsni tarbiyalash jarayonlarini tashkil etish va boshqarishga oid kasbiy tayyor-
garligini chuqur tadqiq etish vazifasini yuklaydi.

Kalit so‘zlar: pedagogika, pedagogik muammo, ta’lim, kasbiy mahorat, kompetentlik, barkamol shaxs, bo‘lajak o‘qi
tuvchilar.
Abstract: The pedagogical training of future teachers primarily depends on the quality of preparing pedagogical per-
sonnel in higher education institutions. The level of competence, professional mastery, and the ability of specialists to 
manage pedagogical processes accurately and purposefully determine the effectiveness of student personality formation. 
This situation imposes an important task on the system of higher pedagogical education, as well as on all institutions 
responsible for education and personnel training, to further investigate the issues of professional readiness of future 
teachers for organizing and managing the processes of developing a harmoniously developed personality.

Key words: pedagogy, pedagogical problem, education, professional mastery, competence, harmoniously developed 
personality, future teachers.
Аннотация: Педагогическая подготовка будущих учителей, прежде всего, зависит от качества подготовки педа-
гогических кадров в высших учебных заведениях. Уровень компетентности, профессионального мастерства, а 
также способность специалистов правильно и целенаправленно управлять педагогическими процессами опре-
деляют эффективность формирования личности обучающегося. Данное обстоятельство ставит перед системой 
высшего педагогического образования, а также перед всеми организациями, ответственными за образование и 
подготовку кадров, актуальную задачу углубленного изучения вопросов профессиональной подготовки будущих 
педагогов к организации и управлению процессами воспитания гармонично развитой личности.

Ключевые слова: педагогика, педагогическая проблема, образование, профессиональное мастерство, компе-
тентность, гармонично развитая личность, будущие учителя.

KIRISH
Bugungi kunda ijtimoiy-pedagogik jarayonlar ta’lim muassasasi o‘quv faoliyatining muhim komponent

laridan biriga aylanib bormoqda. Bu bejiz emas. Chunki ijtimoiy-pedagogik jarayonlar ta’lim xizmatlari bozorida 
nafaqat u yoki bu ta’lim muassasasining raqobatbardosh bo‘lishiga asos yaratadi, balki o‘qituvchi va o‘quvchi 
shaxsini intensiv rivojlantirish, o‘qituvchi va o‘quvchilarning birgalikdagi faoliyati hamda muloqotini demokrat-
lashtirish, ta’lim-tarbiya jarayonini insonparvarlashtirish, o‘quvchini faol ta’lim olish hamda o‘zini har tomonlama 
shakllantirib borishga yo‘naltirish, ta’lim jarayonida qo‘llanilayotgan texnologiyalar, metod va vositalarni tako-
millashtirish hamda modernizatsiyalash, ta’limning moddiy-texnika bazasini mustahkamlash kabi vazifalarni 
bajaradi, pedagoglarning kasbiy mahorati, ularning ijodkorligi va izlanuvchanligining rivojlanish yo‘nalishlarini 
aniqlaydi, o‘quvchilarning shaxs sifatida kamol topishida muhim o‘rin tutadi.

“Innovatsiya” tushunchasiga turlicha talqinlar mavjud bo‘lib, ko‘p hollarda u “yangilik kiritish” tushunchasi 
sifatida talqin etiladi. Ya’ni “innovatsiya” yangilik, o‘zgarish degan ma’noni anglatib, vosita va jarayon sifatida 
qandaydir yangilikning kiritilishini nazarda tutadi. Demak, yangilik vosita (yangi tartib, uslub, metod, metodo
logiya, texnologiya va b.) bo‘lib, innovatsiya mazkur vositani o‘zlashtirish jarayoni hisoblanadi.

O‘qituvchining o‘z faniga oid yangiliklar, oxirgi qabul qilingan o‘quv-me’yoriy hujjatlar bilan muntazam 
tanishib borishi hamda ish hujjatlarini ular asosida yuritishi zamonaviy o‘qituvchi faoliyatiga beriladigan baho 
mezonlaridan biri hisoblanadi.

Amaliyotda ijtimoiy-pedagogik jarayonlarning xarakteri quyidagilar bilan belgilanadi:

•	 olingan natijalar mazmuni; 

•	 tatbiq etilayotgan takliflarning yangilik darajasi; 

•	 amaliyotchilarning ijtimoiy-pedagogik faoliyatga tayyorligi. 

MAVZUGA OID ADABIYOTLAR SHARHI
Bo‘lajak o‘qituvchilarni tayyorlash muammolari pedagogika fanida muhim ilmiy yo‘nalishlardan biri sifatida 

keng o‘rganilgan. Xususan, O.N. Imomkulovaning tadqiqotlarida bo‘lajak boshlang‘ich sinf o‘qituvchilarining 
uslubiy-matematik tayyorgarligiga qo‘yiladigan talablar tizimli asosda yoritilib, pedagog kadrlar tayyorlash sifa-
tini oshirishning nazariy va amaliy jihatlari asoslab berilgan. Muallif ta’lim jarayonida metodik tayyorgarlikning 
ahamiyatini alohida ta’kidlab, o‘qituvchilarning kasbiy kompetentligini rivojlantirish zarurligini ko‘rsatadi.

Ta’limni axborotlashtirish sharoitida bo‘lajak o‘qituvchilarni tayyorlash masalalari ham Imomkulova 
tomonidan chuqur tahlil qilingan. U Eastern European Scientific Journal nashrida chop etilgan ishida pedagog 
kadrlarni tayyorlash jarayonida zamonaviy axborot-kommunikatsiya texnologiyalaridan foydalanish o‘qituvchi
larning kasbiy moslashuvchanligi va innovatsion faoliyatini oshirishga xizmat qilishini ilmiy asoslaydi. Shuning
dek, xalqaro ilmiy-amaliy konferensiya materiallarida e’lon qilingan tadqiqotida ta’limni informatizatsiyalash 
sharoitida pedagoglarni tayyorlashning yangi yondashuvlari taklif etilgan.

Pedagogik diagnostika va innovatsion yondashuvlar asosida ta’lim samaradorligini oshirish masalalari 
ham mazkur olimaning ishlarida alohida o‘rin egallaydi. 2019-yil Toshkentda o‘tkazilgan respublika ilmiy-amaliy 
anjumani materiallarida keltirilgan tadqiqotda o‘quvchilarning bilim darajasini aniqlashda diagnostik yonda
shuvning ahamiyati asoslab berilgan. Shu bilan birga, loyiha metodi orqali o‘quvchilarning tadqiqotchilik ko‘nik-
malarini shakllantirish masalalari ham muallif tomonidan 2018-yilgi ilmiy-amaliy anjuman materiallarida yori
tilgan.

So‘nggi yillarda bo‘lajak o‘qituvchilarni innovatsion texnologiyalar asosida tayyorlash, ularning kreativ 
kompetensiyalarini rivojlantirish masalalari ham dolzarb ahamiyat kasb etmoqda. “Murabbiy mahorati” jurnali 
va “Uzluksiz ta’lim” nashrlarida e’lon qilingan ishlarda pedagoglarning innovatsion faoliyatga tayyorgarligini 
oshirishning metodik asoslari ishlab chiqilgan. Shuningdek, Solid State Technology jurnalida chop etilgan ilmiy 
maqolada differensial ta’lim jarayonida o‘quvchilarning ijodiy kompetensiyasini rivojlantirishning metodik xusu-
siyatlari tahlil qilingan bo‘lib, bu yondashuvlar bo‘lajak o‘qituvchilarni ijtimoiy-pedagogik faoliyatga tayyorlashda 
muhim ilmiy asos bo‘lib xizmat qiladi.

TADQIQOT METODOLOGIYASI
O‘qituvchilarni ijtimoiy-pedagogik faoliyatga tayyorlash tizimli, refleksiv-faoliyatli va individual-ijodiy 

yondashuv asosida olib boriladi.
Tizimli yondashuv nuqtai nazaridan pedagogik ta’limning barcha bo‘limlari ijtimoiy-pedagogik faoliyatning 

barcha komponentlarini maksimal darajada rag‘batlantirishi lozim.
Refleksiv-faoliyatli yondashuvni amalga oshirishda o‘qituvchilarda ularning o‘zi va o‘z faoliyatiga nisbatan 

faol tadqiqotchilik pozitsiyasiga o‘tish qobiliyatini rivojlantirish nazarda tutiladi.
Individual-ijodiy yondashuv o‘qituvchilarda ijodiy individuallikni aniqlash va shakllantirish hamda ijti-

moiy-pedagogik jarayonlarni anglashni ta’minlaydigan shaxsiy bosqichga olib chiqadi.
O‘qituvchilarni ijtimoiy-pedagogik faoliyatga tayyorlashning asosiy omillaridan biri o‘qituvchilar peda-

gogik faoliyatining individualligini rivojlantirish hisoblanadi, ya’ni yangiliklarni o‘zlashtirish individual-shaxsiy 
bosqichda amalga oshiriladi.

TAHLIL VA NATIJALAR
Bo‘lajak o‘qituvchilarni ijtimoiy texnologiyalar asosida ijtimoiy-pedagogik faoliyatga tayyorlash 4 ta 

bosqichda amalga oshiriladi.

1.	 Bo‘lajak o‘qituvchilarning ijodiy individualligini rivojlantirish bosqichi. Bo‘lajak o‘qituvchilarda ijodiy 
pedagogik vazifalarni aniqlash, tahlil qilish va yechimini topish qobiliyatini shakllantirish, shuningdek, ijodiy 
izlanuvchanligini rivojlantirish, ya’ni avval egallangan bilim va ko‘nikmalarni yangi vaziyatga mustaqil olib 
o‘tish, ma’lum bo‘lgan vaziyatda muammo va ob’ektning yangi funksiyasini ko‘ra olish, ob’ektning tarkibiy 

qismlarini aniqlash, muqobil yechim yoki uning usullarini ko‘rish, avval o‘zlashtirilgan faoliyat usullarini 
yangi vujudga kelgan muammo bilan muvofiqlashtirish vositasida uni ijtimoiy mahsulotga aylantirish hamda 
o‘qituvchilarda kreativ fikrlashni rivojlantirishni nazarda tutadi. 

2.	 Bo‘lajak o‘qituvchilarni ilmiy bilish, pedagogik tadqiqotga yo‘naltirish bosqichi. Bu bosqichda ijtimoiy 
pedagogikaga kirish metodologiyasi asoslarining egallanishi, ularni ijtimoiy pedagogika vujudga kelishining 
ijtimoiy va ilmiy zamini, shart-sharoitlari, uning asosiy tushunchalari bilan tanishtirish tushuniladi. 

3.	 Bo‘lajak o‘qituvchilarning ijtimoiy-pedagogik faoliyat texnologiyasini o‘zlashtirish bosqichi. Bu 
bosqich mualliflik dasturlarini yaratishda ishtirok etishni tashkil etish, mualliflik dasturlarini mustaqil tuzish 
metodikasini o‘zlashtirish, yangiliklarning keyinchalik rivojlanishi hamda yangiliklarni ta’lim amaliyotiga 
tatbiq etishda kuzatilayotgan qiyinchiliklarni tahlil etish va prognozlashtirishni shakllantirishni nazarda 
tutadi. 

4.	 Innovatsiyalarni amaliyotga joriy etish bosqichi. Bu bosqich tajriba maydonchasida o‘qituvchilarning 
amaliy ishini tashkil etish, tuzatish ishlarini olib borish hamda tajriba natijalarini kuzatishni o‘z ichiga oladi. 
Mazkur bosqichda o‘qituvchilarda kasbiy faoliyatini o‘zi tahlil etish malakasi oshadi, ularning yangiliklarga 
nisbatan qarashlari, yo‘nalishlari, munosabatlari o‘zgaradi, ijtimoiy nuqtai nazari shakllanadi. 

Pedagogik jamoada qulay ijtimoiy muhitning mavjudligi, ya’ni ta’lim muassasalarida ta’lim jarayoniga 
innovatsiyalarni kiritishni ta’minlaydigan tashkiliy, metodik va psixologik xarakterga ega bo‘lgan kompleks 
chora-tadbirlarni o‘zida mujassam etgan belgilangan ma’naviy-psixologik muhitning mavjudligi o‘qituvchilarning 
yangiliklarga “qarshilik qilish” koeffitsiyentini kamaytiradi, kasbiy faoliyatda paydo bo‘lgan stereotiplarni yengib 
o‘tishga yordam beradi.

Ijtimoiy muhit o‘qituvchilarning pedagogik innovatsiyalarga bo‘lgan munosabatida o‘z ifodasini topadi.
O‘qituvchilarning o‘zini rivojlantirishi ularning aqliy mehnat texnikasini bilgan hamda intellektual faoli-

yatning individual xususiyatlarini hisobga olgan holda quriladi. O‘qituvchilarning o‘zini rivojlantirish faoliyati 
shaxsiy vaqtni tashkil etishni bilish, o‘zini rivojlantirish bo‘yicha individual reja tuza olish va uni amalga oshirish 
malakasiga egaligiga bog‘liq.

Shunday qilib, yuqorida bayon etilgan fikrlar davlat talablari va ehtiyojlarini inobatga olgan holda oliy ta’lim 
tizimi rahbar xodimlari (menejerlari) hamda pedagoglarning ta’lim sohasidagi zamonaviy boshqaruv (menej-
ment), marketing, monitoring, pedagogika, psixologiya, ilg‘or pedagogik va axborot texnologiyalari, milliy g‘oya 
va ma’naviyat asoslari, huquq, iqtisodiyot, ixtisoslik fani nazariyasi va uni o‘qitish metodikasi va boshqa sohalar 
bo‘yicha kasbiy va metodik bilimlarini chuqurlashtirish va yangilash, ularni amalda qo‘llashga o‘rgatish orqali 
rahbar va pedagoglarni ijtimoiy-pedagogik faoliyatga tayyorlash va jalb etish, ular faoliyatining sifat va samara-
dorligi hamda raqobatbardoshligini oshirib borishga imkon yaratadi.

O‘qituvchi bugungi kun talabiga ko‘ra ta’lim oluvchilarda inson va tabiat munosabatlarini shakllantirishga 
qaratishi dolzarb masalalardan biri hisoblanadi. Sababi bugungi tez o‘zgaruvchan iqtisodiy, ijtimoiy va ma’naviy 
hayot o‘quvchi yoshlar dunyoqarashini inson va tabiat muammolarini tushunib yetadigan bo‘lishlarini talab etadi. 
Ya’ni ular ilm-fanning so‘nggi yutuqlarini amaliyotga joriy etish orqali ijodkor, ijtimoiy faol, yuksak ma’naviyatli, 
kasb-hunarli, Ona Vatanga sadoqatli, milliy va umuminsoniy qadriyatlarni ardoqlaydigan, ijodiy va mustaqil 
fikr yurita oladigan, davlat, jamiyat va oila oldida o‘z burchi va javobgarligini his etadigan barkamol shaxsni 
kamolga yetkazish asosiy vazifadir.

Bugungi kunda iqtisodiy rivojlangan davlatlarda matematika ta’limi mazmunini modernizatsiya qilish davlat 
siyosatining ustuvor yo‘nalishiga aylangan bo‘lib, umumiy ta’limning yangicha mazmuni asosini o‘quvchilarda 
tayanch kompetensiyalarni shakllantirish va rivojlantirish tashkil etadi.

Pedagogik ta’limga kompetensiyaviy yondashuv kasbiy, shaxsiy va jamiyatdagi kundalik hayotda uchray-
digan holatlarda samarali harakat qilishga imkon beradigan turli ko‘rinishdagi malakalarni o‘quvchilar tomonidan 
egallashni nazarda tutadi. Shunday qilib, kompetensiyaviy yondashuvda pedagogik ta’limning asosini amaliy, 
tatbiqiy yo‘nalishlarni kuchaytirishga qaratiladi.

Mamlakatimizning dunyo hamjamiyatiga integratsiyalashuvi, fan-texnika va texnologiyalarning rivojlanishi 
yosh avlodning o‘zgaruvchan dunyoda raqobatbardosh bo‘lishi fanlarni mukammal egallashni taqozo etadi, 
bu esa ta’lim tizimiga, jumladan, matematikani o‘rgatish bo‘yicha ham xalqaro standartlarni joriy etish orqali 
ta’minlanadi.

Matematika fani bo‘yicha davlat ta’lim standarti va o‘quv dasturi loyihasini kompetensiyaviy yondashuv 
asosida yaratishda ijodiy guruh tarkibida qatnashdik. Bunda biz matematikaning yetakchi olimlari, metodistlar 
va amaliyotchi o‘qituvchilar bilan birgalikda o‘quvchilarda ko‘proq amaliy ko‘nikmalarni shakllantirish, nostan-
dart, kombinator va mantiqiy masalalarni yechish hamda olgan bilimlarini amaliyotda qo‘llay olish qobiliyat-
larini rivojlantirishga asosiy e’tiborni qaratdik. Bunday yondashuv biz xalqaro olimpiadalarda duch kelgan va 
yuqorida ta’kidlangan muammolarning yechimini topishga imkon berishiga ishongan holda, ijobiy milliy tajriba

larimiz hamda umume’tirof etilgan xalqaro me’yorlardan foydalanib, davlat ta’lim standartlari va o‘quv dasturla-
rini takomillashtirdik.

Bunda 2013-yildan boshlab chet tillarining 1-sinfdan boshlab o‘qitilishi joriy etilgani, mana shu uch yil 
mobaynida chet tilini o‘rganish bo‘yicha erishilayotgan ijobiy natijalar va tajriba qo‘l kelmoqda. Bundan tashqari:
1.	 Yevropa Kengashining “Uzluksiz ta’lim uchun tayanch kompetensiyalar – umumevropa standartlari struk-

turasi” to‘g‘risidagi hujjati (“Key competences for lifelong learning: European Reference Framework”); 
2.	 Iqtisodiy hamkorlik va rivojlanish tashkilotining (Organisation for Economic Co-operation and Develop-

ment (OECD)) Xalqaro o‘quvchilarni baholash dasturi (Programme for International Student Assessment 
(PISA)) standartlari; 

3.	 Ta’lim natijalarini baholash bo‘yicha Xalqaro assotsiatsiyaning (International Association for the Evaluation 
of Educational Achievement (IEA)) Xalqaro matematika va aniq hamda tabiiy fanlarning tendensiyalarini 
o‘rganish markazi (Trends in International Mathematics and Science Study (TIMSS)) standartlari ham 
inobatga olindi. 
Demak, bugungi kunda aniq va tabiiy fanlarni o‘qitish sifatini oshirish, ta’lim muassasalarida yaratilgan 

shart-sharoitlardan samarali foydalanish bizdan juda katta mas’uliyatni talab etadi va o‘z navbatida o‘qituvchilar 
oldiga aniq vazifalarni qo‘yadi.
1.	 O‘quvchilarda matematikaga xos mulohaza yuritish, matematikada isbotni va matematikaning tilini 

mantiqan tushunish hamda buning uchun mos vositalardan foydalanish malakalarini shakllantirish; 
2.	 Ularning uyida va turli kundalik vaziyatlarda asosiy pedagogik qonunlar va asosiy pedagogik usullarni 

tatbiq etish hamda asoslangan mushohada yuritish ketma-ketligini qura olishi va uni baholash malaka-
lariga ega bo‘lishiga erishish; 

3.	 Matematikaga ijobiy munosabatni, haqiqatga nisbatan hurmatni, isbotlash uchun dalillarni izlash, ularning 
asoslanganligini baholay olish hamda fanlararo integratsiya orqali shakllantirib borish. 
Yuqoridagilarni inobatga olgan holda, “pedagogik kompetensiya” tushunchasiga quyidagicha yondashildi: 

bu – vaziyatni strukturalash, pedagogik bog‘lanishlarni aniqlash, jarayonlarning pedagogik modellarini tuzish, 
ularni tahlil qilish va ko‘rinishlarini o‘zgartirish, olingan natijalar bo‘yicha tegishli asoslangan va maqbul xulo-
salar chiqarish orqali ijtimoiy va kasbiy faoliyatga tayyor bo‘lishdir.

Matematika fanini o‘qitishning negizini asrlar mobaynida masalalar tashkil etishi barchamizga ma’lum. 
Shunga qaramasdan, ayrim fikrlarni keltirish lozim deb topildi.

Birinchidan, o‘quvchilarda matematikaga bo‘lgan qiziqishni orttirish, tayanch kompetensiyalarni shakl-
lantirish uchun ta’lim jarayonida amaliy va nostandart xarakterdagi masalalardan foydalanish zarur. Bunday 
masalalarni yechish o‘quvchilarda analiz, sintez, analogiya, umumlashtirish, deduksiya va induksiya kabi 
mantiqiy mushohada yuritish faoliyatini, intuitsiya, egiluvchanlik va moslashuvchanlik kabi fazilatlarni rivojlan-
tirib, o‘quvchilarni olingan natijalar ustida tanqidiy fikrlashga o‘rgatadi. Ko‘pincha amaliy va nostandart xarak-
terdagi masalalarning yechimi darhol topilmay, bir necha bor urinishlar natijasidagina aniqlanishi sababli, bu 
maqsadga erishish uchun tirishqoqlikni, ya’ni shaxsning irodaviy sifatlarini tarkib toptirishga imkon beradi. Va 
nihoyat, eng asosiysi, bunday masalalarning yechilishi o‘quvchilarga natijaga erishilganligi, shuningdek, yechim 
yo‘lining go‘zalligi va an’anaviy emasligi bilan bog‘liq bo‘lgan katta emotsional zavq bag‘ishlaydi. Bunday 
masalalar barcha darajalarda kiritilishi lozim.

XULOSA VA TAKLIFLAR
Olib borilgan tahlillar shuni ko‘rsatadiki, bo‘lajak o‘qituvchilarni ijtimoiy texnologiyalar asosida ijtimoiy-ped-

agogik faoliyatga tayyorlash tizimli va bosqichma-bosqich tashkil etilgandagina samarali natija beradi. Mazkur 
jarayonda o‘qituvchilarning ijodiy individualligini rivojlantirish, ularni ilmiy izlanishga yo‘naltirish hamda amaliy 
faoliyat bilan uzviy bog‘lash muhim ahamiyat kasb etadi.

Shu asosda quyidagi takliflarni ilgari surish maqsadga muvofiq:

•	 oliy ta’lim muassasalarida ijtimoiy-pedagogik kompetensiyalarni rivojlantirishga yo‘naltirilgan maxsus o‘quv 
dasturlarini keng joriy etish;

•	 innovatsion pedagogik texnologiyalarni amaliyot bilan integratsiyalash;

•	 pedagoglarning refleksiv va tahliliy ko‘nikmalarini rivojlantirishga alohida e’tibor qaratish;

•	 tajriba almashinuvi va ilmiy-amaliy seminarlarni muntazam tashkil etish.

Ushbu chora-tadbirlar bo‘lajak o‘qituvchilarning kasbiy tayyorgarligi, raqobatbardoshligi va ijtimoiy-peda-
gogik faoliyat samaradorligini oshirishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

